                                  Службен весник на Република Македонија бр.4/12
Врз основа на член 131 став 4 од Законот за социјалната заштита („Службен весник на Република Македонија“, број 79/09, 36/11 и 51/11), министерот  за труд и социјална политика донесе

ПРАВИЛНИК ЗА НАЧИНОТ И ПОСТАПКАТА ЗА ИЗДАВАЊЕ, ПРОДОЛЖУВАЊЕ , ОБНОВУВАЊЕ И ОДЗЕМАЊЕ НА ЛИЦЕНЦАТА ЗА РАБОТА НА СТРУЧНИТЕ ЛИЦА ВО УСТАНОВИТЕ ЗА СОЦИЈАЛНА ЗАШТИТА, ВИСИНАТА НА ТРОШОКОТ ЗА ИЗДАВАЊЕ НА ЛИЦЕНЦА, ФОРМАТА, СОДРЖИНАТА И ОБРАЗЕЦОТ НА ЛИЦЕНЦАТА ЗА РАБОТА

Член 1

Со овој Правилник поблиску се пропишува начинот и постапката за издавање, продолжување, обновување и одземање на лиценцата за работа на стручните лица во установите за социјална заштита, висината на трошокот за издавање на лиценца, формата, содржината и образецот на лиценцата за работа.

I. НАЧИНОТ ЗА ИЗДАВАЊЕ, ПРОДОЛЖУВАЊЕ, ОБНОВУВАЊЕ И ОДЗЕМАЊЕ НА ЛИЦЕНЦАТА ЗА РАБОТА НА СТРУЧНИТЕ ЛИЦА ВО УСТАНОВИТЕ ЗА СОЦИЈАЛНА ЗАШТИТА
1. Издавање на лиценца

Член 2

Издавањето на лиценца за работа започнува со поднесување на  барање од стручниот работник во установата за социјална заштита до Комисијата за лиценцирање ( во понатамошниот текст: Комисија).

Со барањето се приложува:

- диплома или уверение за завршен факултет, втор циклус на студии или трет циклус -докторски студии;

- доказ за државјанство на РМ;

- кратка биографија;

- потврда за помината обука од ЈУ Завод за социјални дејности;

- стручен труд и

- доказ за платен надмест за трошоците за издавање на лиценца за работа

 Личните документи се приложуваат во оригинал или како копии, заверени од Нотар.

Член 3

Обуките за лиценцирање на стручните лица ќе се вршат согласно со Програмата за обука по модули на ЈУ Завод за социјални дејности.

Начинот на проверка на имплементацијата на стручното знаење се врши согласно со Програма за работа на Комисијата.

 2. Обновување на лиценца 

Член 4

Најдоцна три месеци пред истекот на рокот од пет години од денот на добивање на лиценцата за работа, стручниот работник во установа за социјална заштита до Комисијата поднесува барање за обновување на лиценцата за работа.

Кон барањето се приложува :

- постоечката лиценца  за работа (извод од регистарот);

- потврда за помината обука од ЈУ Завод за социјални дејности и

- доказ за платен надомест за трошоците за обновување на лиценцата за работа.

3. Продолжување на лиценца
Член  5

             Доколку во периодот на важење на лиценцата за работа, стручниот работник не посетил континуирана едукација, согласно со Законот за социјалната заштита, најдоцна три месеци пред истекот на рокот од пет години од денот на добивање на лиценцата за работа,  до Комисијата поднесува барање за продолжување на лиценцата за работа за шест  месеци.




Кон барањето се приложува :




     - постоечката лиценца  за работа (извод од регистарот)

                 - доказ за спреченоста за посета на едукациите 


        - доказ за платен надмест за трошоците за продолжување на лиценцата за работа.
II. ПОСТАПКАТА ЗА ИЗДАВАЊЕ, ПРОДОЛЖУВАЊЕ , ОБНОВУВАЊЕ И ОДЗЕМАЊЕ НА ЛИЦЕНЦАТА ЗА РАБОТА НА СТРУЧНИТЕ ЛИЦА ВО УСТАНОВИТЕ ЗА СОЦИЈАЛНА ЗАШТИТА,
Член 6
    
Комисијата,  на првата наредна седница го разгледува барањето на стручниот работник и документацијата за издавање, продолжување и обновување на лиценцата за работа, пропишана со овој правилник, ја проверува  исполнетоста на условите утврдени со Законот за социјалната заштита, по што определува динамиката на проверка на имплементацијата на стручното знаење, согласно со Програмата за работа на Комисијата.                                       
Комисијата одлуката за издавање, продолжување,обновување, и одземање на лиценцата за работа на стручен работник ја носи по преземање на сите дејствија, на начин утврден со овој правилник .

Член 7
Трошокот за издавање, обновување и продолжување на лиценцата за работа е на товар на  стручниот работник, во висина од  2000 денари, усогласена со порастот на трошоците на живот за претходната година, објавени од Државниот завод за статистика, во јануари за тековната година.
 Средствата за издавање на лиценца се уплатуваат на посебна сметка во ЈУ Завод за социјални дејности и се користат за спроведување на постапката за лиценцирање.

III. ФОРМА, СОДРЖИНА И ОБРАЗЕЦ НА ЛИЦЕНЦАТА ЗА РАБОТА

Член 8
Лиценцата за работа  на стручен работник во установа за социјална заштита претставува јавна исправа. Лиценцата се истакнува во просторијата за работа на стручниот работник.

Член 9
Лиценцата се издава на образец во А4 формат, даден во прилог број 1 и е составен дел на овој правилник.

Во горниот дел на лиценцата на црвена подлога во централниот дел стои грбот на Република Македонија,  под него: Република Македонија, Министерство за труд и социјална политика,  симбол на сонце со осум краци. Во централниот дел се впишува: ЈУ ЗАВОД ЗА СОЦИЈАЛНИ ДЕЈНОСТИ-СКОПЈЕ,    КОМИСИЈА ЗА ЛИЦЕНЦИРАЊЕ, под тоа :„Лиценца за работа во установа за социјална заштита“, место за впишување на името и презимето на носителот на лиценцата  (образовен профил  и академска титула) и важност на лиценцата. Во долниот лев агол стои место за впишување на регистарски број, бројот на одлука врз основа на која се издава лиценцата и датумот на издавање. Во долниот десен агол стои место за потпис на претседателот на Комисијата за лиценцирање и место за печат.
Член  10

Овој правилник влегува во сила  наредниот ден од денот на објавувањето во “Службен весник на Република Македонија”.

        Бр. 10-8425/3

        29.12.2011 година                                                                                                                                                   
Министер,
        Скопје



  



 Спиро Ристовски

Прилог бр.  1

ЈУ Завод за социјални дејности - Скопје

Комисија за лиценцирање

Л И Ц Е Н Ц А

 за работа во установа за социјална заштита

---------------------------------------------------------------------

( име и презиме )

__________________________________________________________________

( Образовен профил )

Лиценцата важи од_____________ до_______________

Регистарски број ---------------------------- 

Одлука број _______________


    Претседател на Комисија за лиценцирање


     





_____________________________                                                                 -------------------------------------------------------

       ден,месец и година




М.П.                                  

